
GOUVÈNÈ CUOMO ANONSE ETA A  AK KONTE SUFFOLK PRAL ASOSYE AK ARMY CORP OF ENGINEERS 

SOU PWOJÈ POU DEGA SIKLÒN 

 

Eta a ak Konte a pral Pote Kontribisyon Lokal nan Pwojè ki gen Finansman Federal $700 Milyon pou 

Ogmante Pwoteksyon Kont Siklòn sou Kòt la soti Fire Island rive Montauk Point 

 

 

Gouvènè Andrew M. Cuomo ak Chèf Egzekitif Konte Suffolk la, Steve Bellone, te anonse jodi a eta a ak 

konte a pral asosye sou yon pwojè ki gen yon finansman federal $700 milyon pou amelyore strikti natirèl 

ak sa yo konstwi pou diminye risk pou gen siklòn koze dega sou yon pati kòt la sou yon longè 38 mil ak 

zòn bè yo sou riv sid Long Island la. 

 

Konte Suffolk pral sèvi kòm sponsò lokal pwojè a, ki soti depi Fire Island pou rive Montauk Point (FIMP). 

Pwojè sa ki gen finansman federal epi ki gen yon gwo etandi pral gen ladann reparasyon ijan pou restore 

din ak plaj ki te sibi gwo dega nan Sipè Ouragan Sandy. 

 

“Apre destriksyon masif Sipè Ouragan Sandy a, nou te rekonèt nan kad efò retablisman yo, nou bezwen 

konsolide defans sou kòt nou yo kont siklòn fiti,” te deklare Gouvènè Cuomo. “Plan pou rekonstwi ak 

konsolide riv sid Long Island lan se yon eleman enpòtan nan plan pwoteksyon nou an, epi mwen kontan 

dèske Konte Suffolk pral fè yon patenarya solid ak Eta New York ak Army Corps of Engineers pandan nap 

vanse ak pwojè retablisman enpòtan ki pral ede nou rekonstwi pi byen.” 

 

“Nou kontan nou se youn nan asosye nan pwojè Fire Island rive  Montauk Point lan,” te deklare Egzekitif 

Konte Bellone. “Pandan nou gen pwojè pou rekonstwi ak diminye enpak fiti gwo move tan yo, li enperatif 

pou nou genyen yon pwosesis kolaborasyon ki enplike patenè konpetan yo. Mwen remèsye Gouvènè 

Cuomo ak Army Corps of Engineers pou angajman san fay yo pou Konte Suffolk ak rezidan li yo.” 

 

Jou ki te 14 jen 2013 la, Komisyonè New York State Department of Environmental Conservation (DEC) a, 

Joe Martens, te enfòme U.S. Army Corps of Engineers sou sipò Eta New York ap bay enplemantasyon 

pwojè FIMP lan, san bliye yon pwopozisyon Army Corps la te fè pou akselere enplemantasyon sèten 

eleman FIMP la, tankou restorasyon din ak plaj ki te sibi dega nan Sipè Ouragan Sandy sou Fire Island ak 

anba lavil. 

